
గవితాభిమాని పోలవర వేంకటకృష్ణ

         రాయాఖ్యుఁడొఁక ధరారమణుఁడుండె 

విద్యావినోది శ్రీవేంకటగిరి మాన

         వేంద్రుండు కృష్ణయాచేంద్రుఁడుండె 

శ్రితలోకములకెల్లఁ జింతామణి పిఠాపు

         రాధీశ్వరుఁడు సూర్య రాయఁడుండె 



విజయనగర ప్రభుండు బొబ్బిలివిభుండు 

విరవజటప్రోల్ నృపులు నూజవీటి దొరలు 

నరసరాట్పురి మణికొండ ధరణిపతులు

గలరు మఱికొందఱున్నారు కఱవుగలదె?





13. జొన్నన్నములో గోఁగుకూర గలుపుకొని పచ్చిమిరపకాయఁ గొఱకుట




అనువుగ జొన్నయన్నమున యందునుఁగల్పిన గోఁగుకూరతోఁ 

దనకనుకూలమైనరుచి దార్కొనఁగానొక పచ్చిమిర్పకా 

యను గొఱుకంగఁ బూనుటలహా! తనుమించిన దానిఁగూడుచున్

దనయుని ముద్దుఁబెట్టుకొని తాపము వాసినవాని చందమౌ





14. తమలపాకు, స్త్రీతోఁ బోల్చుట




అందిందున్ గలుగున్ నఖక్షతము లాయా వేళలందొప్పుగా 

నందిందున్ గలుగున్ మృదుత్వము మనోహ్లాదంబు సంధిల్లఁగా 

నందిందున్ గలుగున్ సుఖానుభవ మత్యంతంబు వర్ణింపఁగా

నందిందేమన వీడియంపుదళమం దాకాంతయందెన్నఁగాన్





15. సజ్జ - మంగళమహశ్రీవృత్తము




 

గజ్జెలును మువ్వలును ఘల్లనఁగ మోదమున గండుగలయెద్దు లిలదున్నన్ 

సజ్జఫలియించునది సస్యములలోనఁగడు శ్లాఘ్యమని కర్షకులుపల్కన్

		 ఈ పేజీలో చివరి మార్పు 21 ఆగస్టు 2020న 04:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

